
Annotatsiya: "Banklarda Kredit Operatsiyalari Hisobi va Tahlilini Takomillashtirish Yo‘llari" mavzusidagi ilmiy maqola bank 
kredit operatsiyalarining hisob-kitob jarayonlarini tahlil qilish va ularni takomillashtirish imkoniyatlarini o‘rganishga bag‘ish-
langan. Maqolada bank kreditlari bo‘yicha hisob yuritish jarayonida uchraydigan muammolar, ularning tahlili va yechim-
lari, shuningdek, kredit risklarini boshqarish usullari ko‘rib chiqiladi.

Kalit soʻzlar: Tijorat banki, debit, kredit, kredit hisobvarag‘i, buxgalteriya hisobi xalqaro standartlari (BHXS), kapital, zaxira 
fondi, hisobvaraq, kredit operatsiyalari, shartnoma, balans.

Abstract: The scientific article on the topic "Methods of Improving the Calculation and Analysis of Credit Operations in 
Banks" is devoted to the analysis of the calculation processes of bank credit operations and studying the possibilities 
of their improvement. The article examines the problems encountered in the process of accounting for bank loans, their 
analysis and solutions, as well as methods of credit risk management.

Key words: Commercial bank, debit, credit, credit account, International Accounting Standards (IAS), capital, reserve 
fund, account, Credit operations, contract, balance sheet.

Аннотация: Научная статья на тему “Методика совершенствования расчета и анализа кредитных операций в 
банках” посвящена анализу процессов расчета банковских кредитных операций и изучению возможностей их 
совершенствования. В статье рассматриваются проблемы, возникающие в процессе учета банковских кредитов, 
их анализ и пути решения, а также методы управления кредитным риском.

Ключевые слова: Коммерческий банк, дебет, кредит, кредитный счет, Международные стандарты финансовой 
отчетности (МСФО), капитал, резервный фонд, счет, Кредитные операции, договор, баланс.

K I R I S H
Bugungi kunda Respublikamizda iqtisodiyotni rivojlantirishga yo‘naltirilgan bank kreditlari hajmining 

oshi shi, bank kreditlaridan foydalanayotgan turli mulkchilik va xo‘jalik yuritish shaklidagi mijozlar miqdorining 
ko‘payishi va banklar tomonidan berilayotgan kreditlarni oqilona joylashtirish hamda samaradorligini oshirish, 
berilgan kreditlar va ular bo‘yicha hisoblangan foizlarni undirib olishni ta’minlash banklar kredit portfeli ustidan 
doimiy nazoratni talab qilmoqda. O‘zbekiston Respublikasi Prezidentining 2017-yil 7-fevraldagi “O‘zbekiston 
Respublikasini yanada rivojlantirish bo‘yicha Harakatlar strategiyasi to‘g‘risida”gi PF-4947-sonli Farmoni bank 
tizimining boshqarish mexanizmlarining har bir elementini o‘zaro bog‘liq holda o‘rganish va tahlil qilish orqali 
mavjud muammolarni yechishni va ularni o‘z vaqtida bartaraf etishni taqozo etadi.

Hozirgi kunda bank aktivlari tarkibida kreditlarning ulushi 80 foizga, kredit portfeli tarkibida uzoq muddatli 
kreditlarning ulushi 95 foizga, xorijiy valyutadagi kreditlarning ulushi 55 foizga yaqin bo‘lishi kredit riskining 

darajasi yuqoriligidan va u to‘g‘risidagi ma’lumotlar tez va sifatli shakllanishi zarurligidan dalolat beradi. Tijorat 
banklari tomonidan kredit berish yanada kengayib bormoqda. Ular davr taraqqiyoti bilan hamnafas bo‘lish 
hamda raqobatga bardosh bera olish uchun o‘z xizmat turlarini ko‘paytirishlari va rivojlantirishlari shart. Bu, o‘z 
navbatida, tijorat banklari xususiy kapitalini milliy va xalqaro standartlar darajasiga moslashtirish bo‘yicha ilmiy 
va amaliy ahamiyatga ega tadqiqotlar olib borishni taqozo etadi.

Shuningdek, tijorat banklari nafaqat subyektlarni kreditlash, balki ushbu resurslardan kutiladigan natijani 
buxgalteriya hisobi orqali nazorat qilishni taqozo etadi. Kredit operatsiyalarini amalga oshirishda muammoli 
kreditlar yuzaga kelishi va ularning buxgalteriya hisobi xalqaro standartlar talablari asosida tartibga solinishi 
zaruriyat hisoblanadi. Shu sababdan, tijorat banklarida kreditlar bo‘yicha to‘lovlar va ehtimoliy yo‘qotishlar 
uchun zahiralarni shakllantirish jarayonlarini takomillashtirish dolzarb masalalardan biri bo‘lib qolmoqda.

M A V Z U G A  O I D  A D A B I Y O T L A R  S H A R H I
Kredit liniyasi bir yildan oshmagan muddatga to‘lov hujjatlarini to‘lash uchun berilishi mumkin, u qayta tikla-

nadigan yoki tiklanmaydigan bo‘lishi mumkin. Kredit limiti tugagach, bank va qarzdor o‘rtasidagi munosabatlar 
tugaydi. Kredit liniyasi ochilganda qarz berish muddatlari turli bo‘lishi mumkin. T. Kosterinaning fikricha, kredit 
liniyasi qisqa muddatga ochiladi, O. Lavrushinning fikricha esa muddat ahamiyatga ega emas, balki kreditning 
maksimal miqdori asosiy o‘rinni egallaydi. 

Mahalliy olimlardan A.X. To‘rayev va D.A. Rasulov kredit operatsiyalari jarayonlarini takomillashtirish 
borasida qator ishlar olib borgan. Ularning tadqiqotlari banklarning kredit portfelini boshqarish, risklarni kamay-
tirish va kredit siyosatini yaxshilash yo‘llariga bag‘ishlangan. Shuningdek, M.S. Karimov kredit xavfini boshqa-
rish va qarz oluvchilarni baholash metodikalarini chuqur tahlil qilgan. Ularning asarlarida banklarda kredit risk-
larini nazorat qilish va bu risklarni boshqarishda raqamli texnologiyalardan foydalanish masalalari muhokama 
qilingan.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Kredit operatsiyalari hisobi va tahlilini takomillashtirish yo‘llariini o‘rganishda umumiylikdan indivi-
duallikka va aksincha tartibda deduksion yoki induksion usullardan foydalanish samara bersa, abstrakt-man-
tiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot 
usullaridan, xususan, kuzatish, umumlashtirish, guruhlash, taqqoslash, tahlil qilishda esa sintez va tahlil usul-
larini keng foydalanildi.

T A H L I L  V A  N A T I J A L A R
Hozirgi kunda har bir tijorat banki o‘zining kredit siyosatini ishlab chiqib, kredit munosabatlarini ushbu 

siyosat asosida boshqaradi. Markaziy bank esa kreditlash bo‘yicha umumiy ko‘rsatmalar beradi. Shu o‘rinda, 
kredit liniyalari haqida to‘xtalsak, xorijiy bank amaliyotida kreditlashning ikki usuli ma’lum. Birinchi usulda har bir 
ssuda individual tartibda ko‘rib chiqiladi. Kredit ma’lum bir maqsadga mablag‘ ehtiyojini qondirish uchun ajrati-
ladi. Bu usul aniq muddatga kredit ajratishda qo‘llaniladi. Ikkinchi usulda kredit bank tomonidan qarz oluvchiga 
oldindan belgilangan kredit limiti bo‘yicha beriladi, bunda qarz oluvchi unga qo‘yilgan to‘lov hujjatini o‘z vaqtida 
to‘lash majburiyatini oladi. Kreditlashning bu shakli kredit liniyasi deb ataladi. Kredit liniyasi kredit hisobiga 
barcha hisob-kitob pul hujjatlarini bank va mijoz o‘rtasidagi shartnoma asosida to‘lash uchun 1 yilga ochiladi, 
ammo bu muddat qisqarishi ham mumkin. Kredit liniyasi muddati davomida mijoz bank bilan qo‘shimcha keli-
shuv orqali istalgan vaqtda kredit olishi mumkin. Biroq, bank qarz oluvchining moliyaviy ahvolining zaiflash-
ganini aniqlasa, belgilangan limit doirasida kredit berishdan bosh tortishi mumkin. Kredit liniyasi odatda moli-
yaviy jihatdan barqaror va ishonchli mijozlarga ochiladi.

Mijoz iltimosiga ko‘ra kreditlash limiti qayta ko‘rib chiqilishi mumkin. Kredit liniyasi – bank yoki boshqa 
kredit tashkilotining qarz oluvchiga ma’lum davr mobaynida kelishilgan limit doirasida huquqiy jihatdan ras-
miylashtirilgan kredit berish majburiyatidir. Bu uzoq muddatli hamkorlikning asosiy ko‘rinishlaridan biridir. 
Shu o‘rinda xalqaro kredit liniyasiga ham ta’rif berish maqsadga muvofiqdir: xalqaro kredit liniyasi bu xalqaro 
miqyosda qarz oluvchiga ma’lum davr mobaynida kelishilgan limit doirasida huquqiy jihatdan rasmiylashtirilgan 
kredit berish majburiyatini bildiradi.

1-Jadval. Tijorat banklarida kredit operatsiyalar hisobini yuritish uchun asos bo‘lgan me’yoriy hujjatlar.

Tijorat banklarida 
kredit operatsiyalar 
hisobini yuritish uchun 
asos bo‘lgan me’yoriy 
hujjatlar

O‘zbekiston Respublikasi Adliya vazirligi tomonidan 2004-yil 17-dekabrda  
1435-son bilan ro‘yxatga olingan “Tijorat banklarida kreditlarning buxgalteriya 
hisobini yuritish tartibi to‘g’risida”gi Nizom

Banklarning aktivlari bo‘lgan kreditlar Tijorat banklari tomonidan aktivlar sifatini 
tasniflash, ular bo‘yicha ehtimoliy yo‘qotishlarga qarshi zaxiralar tashkil qilish 
va ularni ishlatish tartibi to‘g’risida Nizom(ro‘yxat raqami 2696, 2015-yil 14-iyul) 
talablariga muvofiq tasniflanadi.

Foizlarni o‘stirmaslik maqomi berilgan kreditlarning buxgalteriya hisobi Foizlarni 
o‘stirmaslik to‘g’risida Nizom (ro‘yxat raqami 1304, 2004-yil 24-yanvar)ga muvofiq 
amalga oshiriladi.

Foizlarni hisoblash, kreditlar bo‘yicha undirilmagan foizlarni bekor qilish ham 
inobatga olingan holda (Tijorat banklarida foizlarni hisoblash to‘g’risida”gi Nizom 
(ro‘yxat raqami 1306, 2004 yil 30-yanvar)ga muvofiq amalga oshiriladi.

O‘zbekiston Respublikasi tijorat banklarida buxgalteriya hisobi hisobvaraqlari rejasi 
773-17

Va boshqa me’yoriy hujjatlar

Banklar kreditlash operatsiyalarini amalga oshirish uchun ssuda hisobvaraqlarini ochadilar. Bank tomonidan 
beriladigan kreditlar muddatiga ko‘ra qisqa va uzoq muddatli bo‘lishi mumkin. Qisqa muddatli kreditlar 1 yil-
gacha, uzoq muddatli kreditlar esa 1 yildan ortiq muddatga beriladi. Qisqa muddatli kreditlarning turlari turli xil 
bo‘lib, ular bir-biridan kredit berish shartlari, ta’minlash tartibi va qoplash muddatlari bilan farq qiladi. Hozirgi 
kunda qisqa muddatli kreditlar hisobi Adliya vazirligi tomonidan 2004-yil 17-dekabrda 1435-son1 bilan ro‘yxatga 
olingan, Markaziy bank Boshqaruvining 2004-yil 27-noyabrdagi 25-9-sonli qarori bilan tasdiqlangan 594-sonli 
“Tijorat banklarida kreditlarning buxgalteriya hisobini yuritish tartibi to‘g‘risida”gi Nizom va boshqa Markaziy 
bankning me’yoriy hujjatlariga asosan tashkil etilgan.

Banklarda kreditlar hisobini tashkil qilishda buxgalteriya hisobida umumqabul qilingan tamoyillardan foy-
dalaniladi. Bular jumlasiga quyidagilar kiradi: buxgalteriya hisobini ikki yoqlama yozuv usuli asosida yuritish, 
uzluksizlik, xo‘jalik operatsiyalari, aktivlar va passivlarning pulda baholanishi, aniqlik, hisoblash, oldindan ko‘ra 
bilish (ehtiyotkorlik), mazmunning shakldan ustunligi, ko‘rsatkichlarning qiyoslanuvchanligi, moliyaviy hisobot-
ning betarafligi, hisobot davri daromadlari va xarajatlarining muvofiqligi, aktivlar va majburiyatlarning haqiqiy 
baholanishi.

Kredit operatsiyalarini hisobga olish uchun kredit hisobvaraqlari va balansdan tashqari hisobvaraqlardan 
foydalaniladi. Bu jarayonda bir martalik kreditlar va kredit liniyasi orqali kredit operatsiyalari hisobga olinadi. 
Har bir kredit operatsiyasi uchun bankda alohida kredit hisobvarag‘i ochiladi. Mijoz kredit olish uchun bankka 
belgi langan tartibda hujjatlar paketini taqdim etadi. Kredit komissiyasining ijobiy qaroriga ko‘ra, bank va kredit 
oluvchi o‘rtasida kredit shartnomasi tuziladi. Ushbu shartnomada kredit maqsadi, muddati, summasi, qaytarilish 
tartibi, kredit uchun to‘lovlar, tomonlarning majburiyatlari va javobgarligi, shuningdek, boshqa shartlar ko‘rsati-
ladi.

Kredit bo‘limining farmoyishiga binoan, hisob-operatsion bo‘limida kredit oluvchi korxonaga tegishli 
kredit hisobvarag‘i ochiladi. Masalan, fermer xo‘jaliklariga kredit berish uchun 13101 balans hisobvarag‘i aso-
sida kredit hisobvarag‘i ochiladi. Har bir kredit hisobvarag‘i maxsus unikal kod bilan belgilanadi, masalan: 
13101840K04952452001. Ushbu hisobvaraq orqali qisqa muddatli kreditlarning hisobini yuritish mumkin. 
Hisob raqamning debetida xususiy korxonalarga berilgan kreditlar summasi, kreditida esa qarzdorlar tomonidan 
qaytarilgan kreditlar summasi aks ettiriladi. Bu hisobvaraqlar bo‘yicha analitik hisob har bir qarzdor va kredit turi 
bo‘yicha alohida shaxsiy hisobvaraqlarda olib boriladi.

Tijorat banklarida kreditlarni hisobga olish uchun O‘zbekiston Respublikasi Adliya vazirligida 2004-yil 
13-avgustda 773-17-son bilan ro‘yxatdan o‘tkazilgan, O‘zbekiston Respublikasi Markaziy banki Boshqaruvining 
2004-yil 17-iyuldagi №578-sonli qarori bilan tasdiqlangan “O‘zbekiston Respublikasi tijorat banklarida buxgal-
teriya hisobi hisobvaraqlari rejasi”dan foydalaniladi. Shuningdek, buxgalteriya hisobi Markaziy bank tomonidan 
chiqarilgan me’yoriy hujjatlar asosida olib boriladi.

1  lex.uz›docs/428139

Xorijiy valyutada berilgan kreditlarni hisobga olish uchun quyidagi balans hisobvaraqlaridan foydalaniladi: [7]
1) qisqa muddatli kreditlar uchun: 
11900 - Markaziy bankka berilgan qisqa muddatli kreditlar 
12100 - Boshqa banklarga berilgan qisqa muddatli kreditlar 
12300 - Hukumatga berilgan qisqa muddatli kreditlar 
12400 - Byudjet tashkilotlariga berilgan qisqa muddatli kreditlar 
12500 - Jismoniy shaxslarga berilgan qisqa muddatli kreditlar 
12600 - Yakka tartibdagi tadbirkorlarga berilgan qisqa muddatli kreditlar
12700 - Davlat korxona, tashkilot va muassasalariga berilgan qisqa muddatli kreditlar    12900 - Chet el 

kapitali ishtirokidagi korxonalarga berilgan qisqa muddatli kreditlar 
13000 - Nodavlat notijorat tashkilotlariga berilgan qisqa muddatli kreditlar 
13100 - Xususiy korxonalar, xo‘jalik shirkatlari va jamiyatlarga berilgan qisqa muddatli kreditlar 
13200 - Bank bo‘lmagan moliyaviy muassasalarga berilgan qisqa muddatli kreditlar
 2) uzoq muddatli kreditlar uchun: 
14500 - Boshqa banklarga berilgan uzoq muddatli kreditlar 
14700 - Hukumatga berilgan uzoq muddatli kreditlar 
14800 - Byudjet tashkilotlariga berilgan uzoq muddatli kreditlar 
14900 - Jismoniy shaxslarga berilgan uzoq muddatli kreditlar 
15000 - Yakka tartibdagi tadbirkorlarga berilgan uzoq muddatli kreditlar 
15100 - Davlat korxona, tashkilot va muassasalariga berilgan uzoq muddatli kreditlar 15200 - Nodavlat 

notijorat tashkilotlariga berilgan uzoq muddatli kreditlar 
15300 - CHet el kapitali ishtirokidagi korxonalarga berilgan uzoq muddatli kreditlar 
15400 - Bank bo‘lmagan moliyaviy muassasalarga berilgan uzoq muddatli kreditlar 
15500 - Xususiy korxonalar, xo‘jalik shirkatlari va jamiyatlarga berilgan uzoq muddatli kreditlar ushbu 

hisobvaraqlarning debet tomonida qoldiq va ko‘payish, kredit tomonida esa kamayish aks ettiradi.
 Qisqa muddatli kreditlarni hisobga oluvchi hisobvaraqlar 01, 05, 09 va 99 raqami bilan tugagan ikkinchi 

tartibli hisobvaraqlarni o‘z ichiga oladi. Masalan: 
13101 - Xususiy korxonalar, xo‘jalik shirkatlari va jamiyatlarga berilgan qisqa muddatli kreditlar 
13105 - Xususiy korxonalar, xo‘jalik shirkatlari va jamiyatlarga berilgan muddati o‘tgan kreditlar 
13109 - Xususiy korxonalar, xo‘jalik shirkatlari va jamiyatlarga berilgan shartlari qayta ko‘rib chiqilgan qisqa 

muddatli kreditlar 
13199 - Xususiy korxonalar, xo‘jalik shirkatlari va jamiyatlarga uchun berilgan qisqa muddatli kreditlar-

bo‘yicha ko‘rilishi mumkin bo‘lgan zararlarni qoplash zahirasi (kontr-aktiv) 
Xuddi shunday tartibda uzoq muddtli kreditlar xam 01, 05 va 99 raqami bilan tugagan ikkinchi tartibli hisob-

varaqlarni o‘z ichiga oladi. Masalan: 
15501 - Xususiy korxonalar, xo‘jalik shirkatlari va jamiyatlarga berilgan uzoq muddatli kreditlar 
15505 - Xususiy korxonalar, xo‘jalik shirkatlari va jamiyatlarga berilgan shartlari qayta ko‘rib chiqilgan uzoq 

muddatli kreditlar 
15599 - Xususiy korxonalar, xo‘jalik shirkatlari va jamiyatlarga berilgan uzoq muddatli kreditlar bo‘yicha 

ko‘rilishi mumkin bo‘lgan zararlarni qoplash zahirasi (kontr-aktiv) 
Ushbu hisobvaraqlarda bank tomonidan berilgan kredit amaldagi qiymatida aks ettiriladi va u qarzdorga 

berilgan pul mablag‘lari summasini ifodalaydi.
 Kredit operatsiyalarini hisobga olishda balansdan tashqari hisobvaraqlardan xam foydalaniladi. 
Tijorat banklari tomonidan berilayotgan va olinayotgan kreditlar bo‘yicha majburiyatlar balansdan tashqari 

hisobvaraqlarda hisobga olinadi 
91800 - Bankning kredit va lizing majburiyatlari
91809 - Bankning kredit va lizing berish majburiyati 
91816 - Bankning kredit va lizing olish majburiyati 
96351 - Bankning kredit berish majburiyati bo‘yicha kontr-hisobvaraq 
Tijorat banklari tomonidan berilgan kreditlar bo‘yicha garov sifatida olingan qimmatli qog‘ozlar, mulklar va 

mulkiy huquq(talab)lar balansdan tashqari hisobvaraqlarda hisobga olinadi 
94500 - Garov sifatidagi qimmatli qog‘ozlar, mulklar va mulkiy huquq(talab)lar 
94501 - Garov sifatida olingan qimmatli qog‘ozlar 
94502 - Garov sifatida olingan mulklar va mulkiy huquq(talab)lar 
94503 - Garov sifatida olingan kafolat va kafilliklar 
94504 - Olingan kreditlar va lizinglar bo‘yicha garov sifatida berilgan qimmatli qog‘ozlar 
96381 - Garov sifatida olingan qimmatli qog‘ozlar, mulklar va mulkiy huquq(talab)lar bo‘yicha kontr-hisob-

varaq 

Tijorat banklari tomonidan berilgan kreditlar bo‘yicha garov sifatida olingan qimmatli qog‘ozlar, mulklar va 
mulkiy huquq(talab)lar bo‘yicha hujjatlar balansdan tashqari hisobvaraqlarda hisobga olinadi 

93600 - Saqlanayotgan qimmatli qog‘ozlar va boshqa qimmatbaho buyumlar 
93609 - Saqlanayotgan qimmatbaho buyumla
96379 - Saqlanayotgan qimmatli qog‘ozlar va boshqa qimmatbaho buyumlar bo‘yicha kontr-hisobvaraq 
Tijorat banklari tomonidan berilgan kreditlar bo‘yicha qarzdorlarning kredit va lizing majburiyatlari bal-

ansdan tashqari hisobvaraqlarda hisobga olinadi 91900 - Qarzdorlarning kredit va lizing majburiyatlari 
91901 - Qarzdorlarning qisqa mudatli kreditlar bo‘yicha majburiyatlari 
91905 - Qarzdorlarning uzoq muddatli kreditlar va lizinglar bo‘yicha majburiyatlari  91907 - 

Qarzdorlarning Hukumatdan olingan uzoq muddatli kreditlari va lizinglar bo‘yicha majburiyatlari 
96345 - Qarzdorlarning qisqa muddatli kreditlar bo‘yicha majburiyatlari kontr-hisobvarag‘i 
96349 - Qarzdorlarning uzoq muddatli kreditlar va lizinglar bo‘yicha majburiyatlari kontr-hisobvarag‘i 
Tijorat banklarida berilgan kreditlar buxgalteriya hisobining maqsadi hisob tizimi va foydalanuvchilar uchun 

bankning kredit faoliyati to‘g‘risidagi ma’lumotlarni tan olish, o‘lchash, ularni jamlash va ularni aniq etkazib 
berishdir. 

Xalqaro kredit liniyalar bo‘yicha mijozlarni kreditlash uchun jalb qilingan kreditlarni hisobga olish uchun 
quyidagi hisobvaraqlardan foydalaniladi: 

10501 Boshqa banklardagi vakillik hisobvaraqlari - Nostro; 
17101 - Valyuta pozitsiyasi hisobvaraqlari; 
21600 - Olingan qisqa muddatli kreditlar 
22000 - Olingan uzoq muddatli kreditlar 
22410- Olingan kreditlar bo‘yicha hisoblangan foizlar; 
22476 - SHartnomaga ko‘ra to‘lash uchun hisoblab yozilgan, biroq muddatida to‘lanmagan foizlar; 
29801- Mijozlar bilan hisob-kitoblar; 
29806- To‘lash uchun hisoblangan boshqa foizsiz xarajatlar;
53100 - Qisqa muddatli kreditlar bo‘yicha foizli xarajatlar 
54100 - Uzoq muddatli kreditlar bo‘yicha foizli xarajatlar 
55134 - Kreditlar bo‘yicha vositachilik xarajatlari 
55138 - Kredit majburiyatlari bo‘yicha xarajatlari 
91816 - Bankning kredit va lizing olish majburiyati; 
96358 - Bankning kredit va lizing olish majburiyati bo‘yicha kontr-hisobvaraq; 
19925- Oldindan to‘langan xarajatlar; 
19929 - Boshqa muddati uzaytirilgan xarajatlar
Buxgalteriya hisobi vazifalarini tizimlashgan holda banklarda kreditlar hisobi vazifalari ham alohida guruh-

landi: 
• bankning kredit faoliyati asosiy ko‘rsatkichlari bo‘yicha rejaning bajarilishini nazorat qilish; 
• bankning kredit operatsiyalarini amalga oshirishni o‘z vaqtida va to‘g‘ri belgilash; 
• bank kreditlarini tan olish va ularni hisobda aks ettirish to‘g‘riligini ta’minlash; 
• bank kreditlari hisobini to‘g‘ri yuritish va moliyaviy hisobotlar tayyorlash uchun ma’lumot bilan ta’minlash; 
• zamonaviy takomillashgan hisob tizimini tadbiq qilish, bank kreditlari ko‘rsatkichlari uslubiyoti va moli-

yaviy hisobot shakllarini takomillashtirish; 
• bank faoliyati samaradorligini oshirish, boshqaruv qarorlarini qabul qilish uchun o‘tkazilgan tahlil va tezkor 

nazoratga zarur ishonchli va aniq ma’lumotlarni shakllantirish.

X U L O S A  V A  T A K L I F L A R
Xulosa qilib aytadigan bo‘lsak, bank kreditlari buxgalteriya hisobi va moliyaviy hisobotda aniq hamda 

to‘g‘ri aks ettirish davrida aks ettiriladi.Kredit ajratilgandan so‘ng kredit monitoringi o‘tkazilishi ustidan nazoratni 
kuchaytirish. Berilgan kreditlarni monitoring qilish orqali kreditdan qanday maqsadda foydalanilayotganligi 
va qay darajada samaradorlikka erishilayotganligini aniqlash mumkin. Banklarda kreditni berish va undirish 
jarayoni yuzasidan amalga oshiriladigan ishlarni ommaga yetkazish. Yana shu yo‘l bilan shubhali va umidsiz 
ssudalarning tasniflangan kredit hajmidagi salmog‘ini qisqartirish. 

Banklarda yuqori likvidlikka ega bo‘lgan garov obyektlaridan foydalanishni kuchaytirish. Kreditlarni undi-
rishni kuchaytirish maqsadida bank xodimlari va mijoz o‘rtasidagi aloqadorlikni kuchaytirish va mijoz o‘rtasida 
doimiy ravishda ma’lumot olib turishni tashkil etish. Muxtasar qilib aytadigan bo‘lsak, tijorat banklari tomonidan 
ajratilayotgan kreditlar hajmi yil o‘sib bormoqda va bu mamlakatimiz iqtisodiyotini o‘sishiga juda katta ta’sir 
ko‘rsatmoqda. Shu bilan bir qatorda banklar o‘zlariga katta xatarni ham olishmoqda. O‘ylaymizki, bildirilgan tak-
liflarimizni amaliyotga tadbiq etilishi, tom ma’noda tijorat banklarining kredit riski va bu orqali bankning moliyaviy 
ahvoliga salbiy ta’sirini kamaytiradi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

932 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, avgust.  № 8-son.

Foydalanilgan adabiyotlar ro‘yxati
1. Markaziy banki Boshqaruvining 2004-yil 27-noyabrdagi 25/9-sonli Qarori
2. “Tijorat banklarining ichki auditiga qo‘yiladigan talablar to‘g‘risida” No 3302 NIZOM 2021 16-aprel
3. Banklar va bank faoliyati to‘g‘risida (yangi tahriri) 2019, 5-noyabr
4. “Банковское дело” учебник, T.M.Kosterina - Moscow, 2012
5. Abdikarimova D.R. Bank kreditlari garov taʼminotini baholash. Monografiya. – T.: “Iqtisod-Moliya”, 2016. 
6. Abdikarimova D.R. Oʻzbekistonda baholash institutining shakllanish va rivojlanish bosqichlari.// “Moliya” jurnali. – Tosh-

kent, 2016. - №1. – B. 93- 98. (08.00.00; №12). 
7. Abdikarimova D.R. Xorij amaliyotida bank kreditlari boʻyicha garovni baholashning asosiy tamoyillari va taʼminot tur-

lari.//“Biznes- ekspert” jurnali. – Toshkent, 2016. - №3. – B. 29-33. (08.00.00; №3)
Internet ma'lumotlari
8. www.gov.uz 
9. www.press-service.uz 
10. www.cbu.uz 
11. www.lex.uz 
12. www.cer.uz 



933https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, avgust.  № 8-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 8

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Xondamir Ismoilov  Xondamir Ismoilov 
Sahifalovchi va dizayner: Sahifalovchi va dizayner: Iskandar IslomovIskandar Islomov

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


